
   
 

4. december 2017 

 

Inatsisartut Suleriaasianni § 37 naapertorlugu Naalakkersuisunut apeqqutit imaattut matumuuna 

saqqummiuppakka: 

 

Naalakkersuisunut apeqqutit sulisussarsiorluni allagarsiisarnerit kiisalu qarasaasiami 

pisortat sulisussarsiortarfiini allagarsiisarnerit pillugit: 

 

1. Sulisussarsiortarfik www.suli.gl ukiumut ingerlannera qanoq akeqarpa? 

 

2. Namminersorlutik Oqartussat Kalaallit Nunaanni nunanilu allani tusagassiorfitsigut 

sulisussarsiorlutik allagarsiisarnernut ukiumut aningaasat qassit atortarpaat?  

 

3. Namminersorlutik Oqartussani qarasaasiami sulisussarsiortarfik www.suli.gl 

pilersinneqarmat sulisussarsiorluni allagarsiisarnermut aningaasat qassit sipaarneqarpat? 

 

4.  Namminersorlutik Oqartussat www.suli.gl-mi sulisussarsiorlutik allagarsiisarnermi 

saniatigut tusagassiorfinni allani allagarsiisarnerannut suna pissutaava? Naalakkersuisunut 

ilaanngullugu akeqquneqarpoq Namminersorlutik Oqartussani atorfiit ilaat taamaallaat 

www.suli.gl-mi allagarsiinikkut inuttarsarsiuunneqartarnersut? 

 

5. Naalakkersuisut allagarsiilluni sulisussarsiornermut tunngatillugu allanik soqutiginartunik 

paasissutissiissutissaqarnerlutik aamma www.suli.gl-mik atuinermut tunngatillugu? 

(Inatsisartunut ilaasortaq Randi Vestergaard Evaldsen, Demokraatit) 

 

 

Tunngavilersuut 

2015-mi Upernaakkut ataatsimiinnermi Inatsisartuni amerlanerussuteqartut aalajangerpaat nuna 

tamakkerlugu qarasaasiami sulisussarsiortarfimmik pilersitsisoqassasoq annermik siunertaralugu 

amerlanerit sulilersinnissaat.  

 

Demokraatini paasivarput taamanili sulilersimasut amerliallassimasut oqaatigiuminaallunili 

qarasaasiami sulisussarsiortarfik tassunga pisooqataasimanersoq. 

 

Paarlattuanik soqutiginartutut isigaarput qarasaasiakkut sulisussarsiortarfik sulisussarsiorluni 

allagarsiisarnermut sipaarutaasimanersoq aamma taamatuttaaq naliginnaasumik soqutiginartutut 

isigaarput paasissallugu, Namminersorlutik Oqartussat naliginnaasumik sulisussarsiornerminni 

atorfinitsitsinerminnilu aningaasat qassit atortarneraat.  

Apeqqutit akeqquakka  ullut suliffiit naliginnaasut qulit iluanni. 



   
 

 


